
NUUSKRUMMELS                 17 November 2022 

 

 

 

 

 

 

 

 

 

 

 

 

 

 

 

 

Ds. Petrie de Villiers groet die NG Gemeente Lourensrivier-Strand na 27 jaar.  Hy het sy emeritaat 
einde Oktober 2022 ontvang. Petrie het sy bediening in 1989 in Upington begin, waar hy tot 1994 
gedien het.  Hy is in 1995 na Lourensrivier-Strand beroep. Ds. Petrie is nog in diens van die 
gemeente tot en met die nuwe leraar in die amp bevestig word. 
 
Petrie se boodskap: 
‘n Besonderse geloofsreis.  Dis hoe ek my bedieningstyd by Lourensrivier-Strand sal onthou.  Of die 
pad nou geloop het deur opdraandes en afdraandes, die Here was getrou.  Soos Lied 509 sê: “Op 
berge en in dale en oral is my God; waar ons ook telkemale mag swerwe, daar is God!” 
Die gemeente het ons gesin se geestelike tuiste geword.  Hier het ons baie welwillendheid en liefde 
ontvang.  Lidmate se diens, lojaliteit, getuienis en geloofsinsigte was vir my kosbaar en ek het self 
baie daardeur gegroei.  Ek bid dat die Here die nuwe leraar saam met die gemeente verder op sy 
pad sal begelei.    
Dankie vir die reis! 
 
NGK Lourensrivier wens ds. Petrie alle voorspoed en die seën van die Here toe vir die nuwe fase in 
sy lewe. 
 
Afskeidspreek Sondag 20 November - Kom geniet heerlike tee/koffie en verversings saam met 
ds. Petrie en gesin na die erediens in die kerksaal.  

NGK Lourensrivier-Strand beroep Ds. Derick Boonzaaier 

Die Kerkraad van NG Lourensrivier-Strand het op ’n 

Beroepingsvergadering op Maandag, 7 November 2022 

byeengekom om in biddende afhanklikheid die evaluasie van die 

onderhoude op Saterdag 5 November 2022 met die finale kortlys-

kandidate vir die vakante pos van leraar by die gemeente te 

oorweeg. 
 

Die Kerkraad het met ‘n volstrekte meerderheid besluit om die 

beroeping van ds. Derick Boonzaaier, tans voltydse leraar by die 

NG Gemeente Ottery in die Suidelike Voorstede van Kaapstad, aan 

die Gemeente voor te lê vir oorweging en approbasie. 
 

Die Kerkraad is oortuig dat ons deur die Here gelei is in ons besluit 

om ds. Boonzaaier te beroep en dat die beroeping tot die voordeel 

van die Koninkryk en ons Gemeente sal wees. 
 

Die proses wat tot die Kerkraad se beroepingsbesluit gelei het, is 

voorafgegaan deur die voorgeskrewe prosesse in Kerkorde 2019 en spesifiek Reglement 13 

daarvan.  Hierdie prosesse het die samestelling van werksvereistes en ’n posbeskrywing, plasing 

van advertensies vir die voorgeskrewe tydperk, die samestelling van ’n kortlys van vier (4) kandidate 

uit ’n totaal van vyftien (15) aansoeker en die voer van onderhoude met 4 kandidate ingesluit.  Die 

prosesse in onder toesig van die Ring van die NG Kerk in Somerset-Wes gedoen en ook deur ds. 

Frikkie van Niekerk van Die Strand Gemeente (Moedergemeente), die Ring-aangewese konsulent 

van ons gemeente, bekragtig. 
 

Die approbasie proses behels dat die Kerkraad se beroepingsbesluit vir twee agtereenvolgende 

Sondae, 13 en 20 November 2022 in ons geval, tydens die eredienste afgekondig moet word.   
 

Gemeentelede het die geleentheid om formele besware teen die beroeping op beperkte voorgeskrewe 

gronde by die Kerkkantoor in dien tot en met ’n tydperk wat verstryk vier-en-twintig uur na die 

laaste afkondiging, dus Maandag 21 November 2022 om 10:00 (10vm). Volgens die kerkorde kan 

daar net twee redes wees vir enige beswaar teen die beroep: 

• Klagtes teen die leer en lewe van die beroepene 

• Onreëlmatigheid met die uitbring van die beroep 
 

‘n Afskrif van Reglement 13 van die NG Kerkorde 2019 sal by die Kerkkantoor ter insae lê vanaf 

opening op Donderdag 10 November tot en met 10:00 op Maandag 21 November 2022. ‘n Volledige 

afskrif van die Kerkorde 2019 kan ook gevind word deur die skakel te volg by 

https://kerkargief.co.za/doks/acta/AS_KO_2019.pdf  
 

Indien geen grondige formele besware teen die spertyd ingedien is nie, sal die Kerkraad se 

beroepingsbesluit outomaties van krag word en kan ‘n formele beroepingsbrief aan Ds Boonzaaier 

uitgereik word. 
 

Ds Boonzaaier moet gedurende hierdie tydperk oorweeg of hy die beroep gaan aanvaar of bedank, 

daarom vra ons ook u voorbidding vir hom en sy gesin. 
 

Ons vertrou dat die Gemeente na die deeglike oorweging en voorbidding die Kerkraad se besluit 

om Ds Boonzaaier te beroep sal ondersteun en goedkeur. 

 

By voorbaat dank. 

 

https://kerkargief.co.za/doks/acta/AS_KO_2019.pdf

VOORBIDDING 

 Ds. Petrie vir sy Sondagboodskap  

 Beroeping van ds. Derick Boonzaaier. Ds Boonzaaier moet oorweeg of hy die beroep gaan 

aanvaar of bedank, daarom vra ons ook u voorbidding vir hom en sy gesin. 

 Siebert Stipp is in die hospitaal na ‘n operasie. Ons bid vir goeie herstel en beterskap. 

 Sterkte aan al ons matrieks wat besig is met die eindeksamen. 

 Almal wat siek is, behandeling ontvang, tuis aansterk of in die hospitaal is. 
 

 

Nuus uit die kerkkantoor 

NGK Lourensrivier-Strand      Program tot 11 Des 2022 

• 20 Nov 09:00 - Geen kinderkerk. Ds Petrie se afskeidspreek 

• 27 Nov 09:00 - Kerssangdiens, Kinderkerk tree op in die Kerk  

• 04 Des 09:00 - Kinderkerk Speletjies & hersiening in die saal. Bring maat saam!  

• 04 Des 17h00 tot 18h30 - Lofprysing- & Aanbiddingsaand vir almal, kom sing dans loof en 

prys die Heer! 

• 11 Des 09:00 - Gesinsdiens met Ds Chris Bester; bring & braai agter kerk. Ouers, kinders, 

familie almal welkom!                    

• Die Kerkkantoor sluit Dinsdag 20 Desember 12:00 en open weer Maandag 09 Januarie. 

• FEESMARK 2022 

Bruto verkope + Uitstallers/tafelgelde = R1712 312,16. Netto wins R280 210.18 

Goeie môre! 
Klink hierdie bekend? As ek maar net maerder was, sou ek ’n goeie lewe geniet het. As die 
kinders net eers uit die huis uit is, kan ek weer begin lewe. As ek net iemand kan kry om mee 
te trou, sal my lewe gelukkig wees. As ek maar net … 
Die goeie lewe begin nie wanneer omstandighede verander nie, maar wanneer ons 
gesindheid teenoor ons omstandighede verander. 
Dankbaarheid is om doelbewus bewus te wees van die voordele van die lewe. Dit is die heel 
grootste deug.  
Studies het hierdie emosie aan ’n verskeidenheid positiewe uitkomste verbind. Dankbare 
mense is geneig om meer empatie te hê en ander mense vinniger te vergewe. Dankbare 
mense is geneig om ’n positiewe uitkyk op die lewe te hê.  
Dankbare mense is minder jaloers, minder materialisties en minder selfsugtig. 
Dankbaarheid versterk ons selfbeeld en verhoudings, verhoog die gehalte van ons slaap en 
verleng ons lewe.  
As dit maar net in pilvorm gekom het, sou dit vir seker ’n wonder geneesmiddel gewees het. 
Daarom is dit geen wonder dat God se terapie vir bekommernis ’n groot lepel vol heerlike 
dankbaarheid insluit nie.  
As ons maar net meer dankbaar kan wees! 
Groete en mooi kyk na jouself. 
Lynette Beer (Bron Facebook Lynette Beer, Seeds of Inspiration) 

STRUIKEL-BLOK ÓF ROTS-BLOK? 
Bediening van die Evangelie in ons Helderberg skole 

 
Jesus het ons ernstig opgedra: ‘Laat die kindertjies na my toe kom en moet hulle nie verhinder nie, want die 
Koninkryk van God is juis vir mense soos hulle.’ Hy het ook geleer: ‘Moet nooit een van hierdie kleintjies minag 
nie...’ en ‘...moenie vir een van hierdie kleintjies wat in My glo ‘n struikelblok wees nie...’ Dit beteken mos: help 
kinders om Jesus die Rots as vaste en veilige ankerpunt teen die storms van die lewe te ken. Maar dit beteken 
ook: as ons hierin versuim kan ons ‘n struikelblok wees vir ‘n kind se ewige lewe verankering.            Dan 
gáán die lewe se storms vernietig. Ons weet dit. 

    
span reeds vir baie jare saam tot ‘n lewensveranderende evangeliese bediening in die Helderberg by meer as 25 

skole. Ons doen dit in samewerking met en vele kerke en gelowiges oor grense heen wat 

weekliks saam in spanne skole bedien.  Daar is groot oop deure by nog sovele skole wat hierdie bediening 
dringend nodig het.  
     Maar ons het nooit genoeg hande nie. ‘Die oes is groot maar die arbeiders is min.’ 
Ons nooi en pleit by elke gelowige (veral afgetrede persone) uit enige gemeente om op hierdie roepstem te 
antwoord en hulself beskikbaar te stel vir ten minste een uur per week vir die nuwe jaar. Word deel van ‘n 
kragtige en opwindende bediening van God se Koninkryk vir die nuwe geslag. Meld asb. aan vir die kort en 
kragtige na-ure opleiding vanaf Do. 17 tot Sat. 19 November by Kruiskyk gemeente langs die N2.  Dankie vir jou 

erns met God se saak. Asseblief! 
   

      
 

  

HOPE EXPLOSION YOUTH! Skolebediening          en

DANKOFFERS / BYDRAES Jy kan ook jou dankoffer en bydraes vir die gemeente 
deur die ZAPPER selfoon toepassing gee.  

Vir meer inligting of navrae: Charlene @ 021 853 5991 

A R B E I D S B E D I E N I N G                   
 

 

 

Milnerstraat 6A, Strand. 7140 – Epos: arbeid.helderberg@gmail.com Sel: 083 776 5908 

 

Geagte mede Broers en Susters van NGK Lourensrivier. 

 

Deur middel van hierdie skrywe wil ons as bestuur en vrywilligers die volgende onder u aandag bring. 

 

a) Deur God se genade kan ons hierdie jaar al begin om te beplan vir ons jaarlikse Hooffondsinsameling aksie 

naamlik ons ; “VRUGTEMARK saam met al die gewone Basaar gunstelinge”. Hierdie MARK word beplan vir 

VRYDAG 27 Januarie 2023 om 08:30 tot 11:30 . Waar; Strand Moedergemeente se kerksaal soos van ouds. 

b) Om hierdie MARK suksesvol te laat verloop vra ons u met ‘n groot asseblief en dankie dat dit allereers plaaslik 

geadverteer kan word. Tweedens dat u as gemeente van u kant af vir ons ook wil ondersteun met ‘n bydrae vanuit 

u gemeente vir;  Beskuit, Verskeidenheid van Brood/Broodjies en/of enige Tuis gebak wat u wil skenk. Die 

persone wat wil skenk kan in verbinding tree met Elsabé van Zyl sell-084 393 9898, met julle kerkkantoor. Tel- 

021 853 5991, of my Epos: arbeid.helderberg@gmail.com 

c) Indien elke lidmaat ook vir ons kan kyk in sy kaste of ander bêre plekke vir enige item/s wat geskik is vir die Wit 

Olifant tafel sal dit waardeer word dat u vir ons daarvan laat kry/weet. Terwyl u tog besig is, kyk vir Klere wat 

te klein te oud modieus is, kinder en mans klere en skoene, is hoog in aanvraag wat diensbaar kan wees binne ons 

gemeenskap. Kontak At by: 083 7765908, Epos- arbeid.helderberg@gmail.com laat weet my, vir optel  ens ek 

sal reël dat dit by julle kerkkantoor gebring kan word merk dit asb. “ vir aandag Arbeidsbediening”. Dan kan ek 

dit daar optel. 

 

By voorbaat baie baie dankie, ons sê voorlopig, sien julle almal dáár, saam met ; Oupas, Oumas, Tannies, Ooms, 

kinders en Familie/Vriende.   

 

Mooi geseënde tyd van nou tot dan. 

 

Vriendelike groete, namens bestuur en vrywilligers 

At Kampman 

(Hoofadmin. Beampte) 
 

 

 

 

 

 

 

 

 

 

 

 

 

 

 

 

Lourensrivier Gemeente 
ABSA (Strand) Takkode:  334-312 

Reknr.  420 580 231 
Betalingsbewys asb. 

aan: fin@lourensrivier.co.za 

 

DEBIETORDERS  - MAANDELIKSE BYDRAES  
Lidmate wat voorheen ‘n debietordervorm by die kerkkantoor geteken het vir maandelikse bydraes, moet asb. 
op die volgende let: 

 Die finansiële instansie wat die debietorders hanteer het, het hulle dienste gestaak.  

 Bydraes word dus nie meer verhaal nie. 
 Bydraes kan wel op ander manier gegee word: 

• Aftrekorders (Reëling met bank) • EFT • Zapper • Koevertjies/ Kontant 

mailto:arbeid.helderberg@gmail.com

Vrugtemark 
Arbeidsbediening Helderbergkom-Tak 

Die Strand -NG  Kerksaalkompleks 

H/V Fagan en Brikenheadstrate, Strand. 

Vrydag 27 Januarie 2023 

Van-Af -- 08:30 tot 11:30 

Kom Vroeg, Koop en Geniet, Ontspan en kry, Kopies 

 

Heerlike Vars Vrugte en Groente  

Vanaf Villiersdorp, Grabouw, De Doorns. 

En Al die Gewone Basaar gunstelinge soos heerlike, Tuisgebak, Pannekoek, Poedings. 

Plante, Tweedehandse Artikels en Klere. 

Navrae: At Kampman sel: 0837765908 of at.kampman@gmail.com 

BID: Decoligny (2022-11-15) 

BID: 

• Wanneer ons terugkyk oor die afgelope jaar, was daar talle negatiewe situasies wat die gemeente 
beleef het - grond besetting, inbrake by die gemeente geboue soos Bet-El en die Kerkgebou en 
Pastorie. Daar was talle probleme met die grond besetters wat die heinings afgebreek het en 
gedreig het om al die gemeente geboue te beset op Decoligny. Ten spyte van dit alles, het die 
gemeente nie hoop verloor nie, maar vasgehou aan die Hoop van die wêreld, Jesus Christus.  

• Die jare sonder 'n leraar, die invloed van Covid, het 'n doodsheid gebring wat sigbaar geword het 
in die geestelike lewe van talle lidmate. Daarom is daar die versugting, soos wat ons lees in Eseg. 
37: 3 "Mens, kan daar weer in hierdie bene lewe kom?" Esegiël antwoord: "Nee, dit weet net U, 
Here my God."  Laat ons in die gebed staan en bid dat die dooie bene van Decoligny weer lewe 
sal kry.  

• Die gemeente se jaarlikse afsluiting konferensie vind plaas die naweek van 26 November.  Bid dat 
daar werklik lewe sal kom en die gemeente opnuut die Here sal soek.  

• Die nuwe leraar, Ds. Siyabulela Potwana sal bevestig word op 4 Februarie. Bid vir al die reëlings 
wat nog getref moet word, die huis wat herstel moet word, bid dat die gemeente hom sal aanvaar 
en dat daar goeie samewerking sal wees. Ons bid dat Ds. Potwana leierskap, geduld, 
verantwoordbaarheid, rekenskap, nederigheid, respek en ware omgee sal openbaar om die 
gemeente te lei in hul geestelike groei. 

INLIGTING: 

• Dit gaan goed met die 36 kinders en 5 personeel lede by Sinethemba.  Hulle sluit op 7 Desember 
vir die vakansie wanneer die meeste kinders na hul ouers en familie sal teruggaan. 

• Dink aan die 12 kinders wie se familie nie belangstel om hulle terug te neem vir die vakansie nie 
en in Sinethemba sal agterbly. 

DANK: 

• Ons dank die Here vir die bydrae van die NGK Ring van Dordrecht, wat verf aan Sinethemba 
geskenk het en iemand gegee het wat die geboue van Sinethemba verf.  

• Ons is dankbaar vir die goeie reën wat in daardie gebied val - Sinethemba se watertenks is vol en 
al kan hulle nie in die tuin werk nie, is hulle dankbaar vir hierdie seën van die Here. 

Op hierdie stadium weet ons nie wat die toekoms van die BID Gebedsbrief sal wees wanneer die nuwe 
leraar in die gemeente bevestig is nie. Die gevoel is dat almal wat betrokke was vir baie jare by die opstel 
en skryf van BID, nie hiermee kan aangaan nie. Die Kerkraad saam met die nuwe leraar sal hieroor moet 
besluit.  Vir die huidige, is hierdie dan die laaste uitgawe van BID.  Baie dankie aan almal wat oor baie 
jare op hierdie manier betrokke was by die werk van Decoligny deur te bid en te ondersteun. 

Groete in Jesus Christus. 

(Inligting verskaf deur Sam Dandala (Decoligny) en Felicia Twantwa (Sinethemba) 

Willem Botes 
083 658 2154 
wgpbotes@gmail.com  

mailto:wgpbotes@gmail.com

  Dagboek vir die week 
  

Sondag 20 November  
09:00 Ds. Petrie se afskeidspreek 

17:30 Lifeline Jeug 
   

Maandag 21 November 
Rapha Vroue 

 
  Woensdag 23 November 

08:00 Senior Manne in kerk 
09:00 Bidgroep in konsistorie 

 
Donderdag 24 November 

Vroue Bybelstudie afsluiting 
  

  Vrydag 25 November 
05:30 Mannegroep in Konsistorie.  

06:00 Mannegroep 
  

Sondag 27 November 
09:00 Kerssangdiens 

17:30 Lifeline Jeug afskeid  
  

 

Vakansie- en Kerklike Feesdae en Biddae 
 
27 November Biddag in aansluiting by Wêreldvigsdag 
01 Desember Wêreldvigsdag 
16 Desember Versoeningsdag 
25 Desember Kersfees 
26 Desember Welwillendheidsdag 
 


